
РЕЗЮМЕ
Ушбу мақолада ўқувчиларнинг “Информатика ва ахборот технологиялари” фанидан компетенцияла-

рини шакллантириш муаммолари, уларни бартараф этишга оид таклиф ва тавсиялар келтирилган.

РЕЗЮМЕ
В статье представлены проблемы формирования компетенций учеников по предмету «Информатика и 

информационные технологии», предложении и рекомендации решений этих проблем.

SUMMARY
This article presents the problems of formation of students’ competencies in «Computer Science and 

Information Technology», suggestions and recommendations for their solution.

Бугунги кунда, таълим муассасаларида математика фанининг турли мавзуларини 
ўқитишда ал-Хоразмийнинг бой меросидан фойдапланиш мумкин. Ана шундай мав-
зулардан бири ― саноқ системалари билан боғлиқдир. Бунинг сабаби шуки, дастлаб 
Хиндистонда тарқалган ўнлик саноқ системаси ва у ёрдамида амалларни бажариш 
қоидалари айнан ал-Хоразмий томонидан Ўрта Осиёлик олимлар орасида биринчи 
бўлибталқин қилиниши бу системанинг Ўрта Осиёда кенг ёйилишга сабаб бўлган.

Ўнлик позицион системаси узоқ йиллар мобайнида Ҳиндистондан четга чиқа 
олмаган ва айнан бобомиз ал-Хоразмийнинг илмий ишлари орқали аввал яқин ва 
узоқ Шарқда, кейинчалик Европада жорий этилган.

Позицион саноқ системасида барча сонлар маълум бир рақамлар ёрдамида ифо-
даланади. Бу рақамларнинг ҳарбирининг англатиши мумкин бўлган қиймати унинг 
турган ўрнига боғлиқ бўлади.

Биз одатланган ушбу системада ҳар бир сонни қуйидаги кўринишда ёзиш мумкин: 
ak□10k□ ak□1□10k□1□...□ a1□10□ a0.

Бу ерда ak□0,1,2,...,9. Шуни эътибордан четда қолдирмаслик лозимки, ak бирни ҳам, 
мингни ҳам ифодалаши мумкин.

Нопозицион саноқ системасида эса ундай эмас. Уларда бирор сонни англатиш 
учун махсус белгилар тизимдан фойдаланилади ва бу белгиларнинг ифодалаши 
мумкин бўлган қийматлари уларнинг турган ўринларига боғлиқ бўлмайди. Маса-
лан, рим рақамлари орасида бирни—I, бешни—V, ўнни—X, элликни—L, юзни—С, 
бешюзни—D, мингни—М тарзида ёзилади. Масалан, 1758 сони рим рақамлари ёрда-
мида MDCCLVIII кўринишда ёзилади.

Ал-Хоразмийнинг ҳинд ҳисобига бағишланган асарининг асл нусхаси бизгача 
етиб келмаган. Аммо, унинг XII асрда лотин тилига ўгирилган бу асарнинг мазмуни 
яхши маълум. Бу вақтда Испанияда бир гуруҳ олимлар Европа аҳлини Шарқона фан-
нинг ютуқларидан баҳраманд қилиш устида катта ишлар олиб боришган. Улар дастлаб 
таржима қилган асарлардан бири айнан ал-Хоразмийнинг ҳинд ҳисобига бағишланган 
китоби эди. Бу таржима бизгача етиб келган ва унинг ягона нусхаси Кембриджда 
сақланади. Тадқиқотчилар олимнинг ишлари ҳақида янада тўлароқ тасавурга эга 
бўлиш учун унинг «Алгоритми ҳинд хисоби ҳақида» (испаниялик олим Толедо Иоанну 
таржимаси) ҳамда «Зижи ал-Хоразмий» (Аделард Бат таржима қилган) асарларини ҳам 
таҳлил қилиб чиқишган.

Бу асарлар ёрдамида ал-Хоразмийнинг ижоди батафсил ёртиб берилган. Асарлар-
нинг титул варағи бўлмаган ва «DixitAlgorizmi» (Хоразмий айтадики) сўзлари билан 
бошланган.

Ал-Хоразмий «Алгоритми ҳинд ҳисоби ҳақида» асарининг лотинча таржимаси 
биринчи марта 1857 йилда, рус тилидаги нашри эса Тошкентда 1964 йилда чоп этилган. 
Мазкур асарни ал-Ҳоразмий ҳинд ҳисоби асосларини изоҳлаш учун ёзганини китоб-
нинг бошида таъкидлаб ўтган.

Кўриниб турибдики, бугунги кунда барча таълим тизимларида мана шундай меҳнат 
меваларидан кенг фойданилмоқда.

Асарнинг биринчи бўлимида сонларни тўққизта рақам ёрдамида ифодалаш прин-
ципларини очиб берган. Ал-Хоразмий ― бирлик тушунчасини киритган ва айтадики, 
―ҳар қандай сонда бир мавжуд. Сўнгра у сонларни хоналарга (разрядларга) ажратган. 
Биринчи разряд бирликлар хонаси бўлиб, 1 дан 9 гача бўлган сонлардан иборат бўлади. 
Бу сонларнинг ҳарбирини иккилантириш, учлантириш ва ҳ.к. усули билан ҳосил 
қилинади. Бу сонларнинг ҳарбир аввалгисидан биргафарқ қилади.

Иккинчи разряд — ўнлар хонасини ташкил қилган. Бу хонада ўнта рақам туриши 
мумкин бўлиб, уларнинг ҳарбири аввалгисидан ўнга фарқ қилади. Ал-Хоразмий таъ-
кидлашича, юқори разряддаги ҳарбир сон қуйи разряддаги бирликларнинг ўнлигидан 
ташкил топган. Бу сонларнинг ҳарбир кейинги разрядлар учун бирлик бўлиб хизмат 
қилади.

Ал-Хоразмийнинг ёзишича, хиндлар ўн сонини ёзиш учун иккинчи разрядга бирни 
ёзишган, бўш сонни (бирликлар разряди бўш сон) ёзиш учун эса кичкина ― о  га 
ўхшаш белги қўйишган.

Ал-Хоразмий нафақат катта сонларни ёзиш усулини кўрсатган, балки уларнинг 
ўқилиши ҳақидаги маълумотларни хам келтириб ўтган. Аммо, бундай ўқиш бугунги 
кунда амалда қўлланмайди. Масалан, ал-Хоразмийга кўра 1 180 703 051 492 863 сони 
қуйидагича ўқилган: мингдан беш марта минг, мингдан тўрт марта ва яна саксонминг-
дан тўрт марта, етти юз мингдан уч марта ва яна уч мингдан уч марта, эллик бир минг-
дан икки марта, тўрт юз тўқсон икки мингдан икки марта ва саккиз юз олтмиш уч.

Кейинги бўлимлардан ал-Хоразмий ҳиндча ҳисоблаш усулларини баён этади. Шарқ 

математиклари бу даврда ҳисоблаш ишларини ҳисоб тахтаси ва чанг ёрдамида бажа-
ришган. Ҳисоблаш ишлари ўткир таёқча билан ёзилган.

Дастлаб, ал-Хоразмий сонларни қўшиш ва айириш қоидаларини келтирган. Бу 
усулни изохлаш узун бўлиб, сўзлар ёрдамида очиб берилади.

Ал-Хоразмий ёзадики, ―Агар сен сонни сонга қўшмоқчи ёки айирмоқчи бўлсанг, 
уларнинг ҳар иккисини иккита сафга, бирининг остига иккинчисини ёз. Бунда биринчи 
соннинг бирлар разрядига иккинчи соннинг бирлар разряди тўғри келсин. Агар сон-
ларни қўшмоқчи бўлсанг, бирлар разрядига бирлар разрядини, ўнлар разрядига ўнлар 
разрядини ва ҳ.к. қўш. Агар бунда ўнликлар ҳосил бўлса, уни кейинги разрядга сур.

Мазкур қоида бугунги кунда математика фанида кенг қўлланадиган устунлар 
шаклида қўшиш қоидасига тўғри келади.

Ал-Хоразмий айириш амалини юқори разрядлардан бошлаб бажарилишини алоҳида 
таъкидлаб ўтган. Буамалнимисолитариқасида ал-Хоразмий 12 025—3604 ни келтиради 
ва ҳисоблаш жараёнини батафсил изоҳлайди. Бу сонлар қуйидаги кўринишда ёзилади:

12 0 2 5
   36 0 4
Айириш юқори разряддан бошланади. 3 сони иккидан катта бўлгани учун ўн мин-

глар хонасидан қарз олинади ва 12 ҳосил қилинади ва ундан 3 ни айирилади. Кейин 
қуйидаги ёзув пайдо бўлади:

9 0 2 5
   6 0 4
Энди минглар разрядидан бир қарз олинади ва 10 дан 6 айирилади: Минглар хона-

сида эса 8 қолади:
8 4 2 5
4
ва 5 дан 4 ни айириб, якуний натижага келамиз: 8421.
Асарнинг кейинги қисмларида ал-Хоразмий кўпайтириш ва бўлиш қоидаларини 

баён этган. Бир сонни иккинчисига кўпайтириш учун, бу сонларнинг бирини иккин-
чисининг бирликларига каррали қилиб олиш лозим. Бўлиш амали эса кўпайтириш 
амалига тескари деб ёзилади. Сонларни кўпайтиришда ал-Хоразмий кўпатириш жад-
валининг аҳамиятига алоҳида тўхталади. Ал-Хоразмий бу жадвални ёддан билишни 
тавсия этади.

РЕЗЮМЕ
Ушбу мақолада позицион ва нопозицион саноқ системалари, ўнли саноқ системасининг вужудга 

келиши,уни тарғиб қилишда ал-Хоразмийнинг хиссаси, ўнли саноқ системасида арифметик амалларни 
бажариш алгоритми хақида маълумот келтирилган.

РЕЗЮМЕ
Эта статья содержит информацию о позиционных и непозиционных системах счисления, создании 

десятичной системы счисления, вкладе  аль-Хорезми в распространении десятичной позиционной системы, 
алгоритме арифметических операций в десятичной системе.

SUMMARY
This article contains information about positional and non-positional number systems, the creation of a 

decimal number system, the contribution of al-Khwarizmi to the spread of the decimal positional system, the 
algorithm of arithmetic operations in the decimal system


